
				এই পাতাটির মুদ্রণ সংশোধন করা প্রয়োজন। 
L
.
-
1-
-
টম ব্রাউনের স্কুলজীবন। করিত তথন তাহার শ্রোতৃবর্গের কখনও অভাব হইত না,যদি এই সব ইতিহাস এত অকিঞ্চিৎকর ছিল যে দেবতাদেরও তাহা শুনিয়া চক্ষে জল আসিবার কথা, হেডমাষ্টার মহাশয়গণের ত কথাই নাই।
আমরা স্কুলের প্রচলিত প্রত্যেক ছােট খাট তুচ্ছ প্রথা বা মামুলী বস্তুর মীড এবং পারসিকগণের ব্যবস্থার ন্যায় অলনীয় মনে করিতাম এবং তাহার অনুমাত্র ব্যতিক্রম বা ব্যভিচার মহাপাতক বলিয়া জ্ঞান করিতাম। স্কুলের যে সকল পুরাতন প্রথা বাস্তবিক উত্তম এবং সমীচীন ছিল কেহই সে সকলের আচাৰ্য অপেক্ষা বেশী পক্ষপাতী ছিল না। তবে যে সকল প্রথা তদ্রুপ ছিল না, সেই সকল প্রথার সহিত আচার্যের তুমুল সংঘর্ষ বাধিয়াছিল, এবং ইহার আভাস পূর্বেই দেওয়া হইয়াছে। আর বড়ক যে কথা বলিল, ছেলেদের সঙ্গেই হউক বা কোনরূপ প্রথার সঙ্গেই হউক আচার্যের যখন বিরোধ বাধিত, তখন হয় বশ্যতা স্বীকার অথবা পৃষ্ঠতঙ্গ দেওয়া ছাড়া গত্যন্তর ছিল না। কারণ তিনি যে কথা বলিতেন কাজেও তাহা প্রতিপালিত হইত, তাহার কোনরূপ ব্যত্যয় হইবার যাে ছিল না, ইহাও ক্রমশঃ সুস্পষ্টরূপে প্রতীত হইতেছিল। আর ছেলেরাও বুঝিয়াছিল যে তাহাদের মাথার উপরে একজন শক্ত লােক আছেন যিনি তাহার ইচ্ছা বাহাল রাখিবেনই। কিন্তু তাহারা তখনও বুঝে নাই যে তিনি একজন জ্ঞানী এবং পরম স্নেহপরায়ণ লােকও বটেন। তাহার ব্যক্তিগত চরিত্র এবং প্রভাবের ক্রিয়া এখনও আরম্ভ হইবার সময় আসে নাই। কেবল জন কয়েক বড় ছাত্র যাহাদের সহিত তিনি অধিকতর সাক্ষাৎ সংবে আসিয়াছিলেন তাহারাই উহা কতকটা অনুভব করিতে পারিয়াছিল। এমন কি তাহার নিজবাড়ীর অধিকাংশ ছাত্রই তাহাকে বিশেষ ভয় এবং বিরাগের চক্ষে দেখিত। তাহার কারণ এই যে তিনি স্কুল এবং ফুলবাড়ী উভয়কেই ঘােরতর অমিতাচার এবং

